
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-kanċer u l-prevenzjoni primarja1

1. Il-kanċers jidhru fost il-kawżi ewlenin ta' morbidità u mortalità fid-dinja, b'madwar 14-il 
miljun każ ġdid u 8,2 miljun mewt marbuta mal-kanċer fl-2012.

2. Il-WHO stmat li proporzjon sostanzjali tal-kanċers kollha huwa attribwibbli għat-tabakk, 
l-ambjent, inklużi l-kundizzjonijiet tax-xogħol, it-tniġġis tal-arja ta' barra, l-esponiment 
involontarju għal sustanzi li fuqu l-individwi ftit li xejn għandhom kontroll, l-istili ta' 
ħajja, l-ikel irmixk u l-ikel mhux sikur.

3. Il-prevenzjoni primarja toffri l-aktar approċċ kosteffettiv għat-tnaqqis tal-kanċer u ta' 
mard ieħor li ma jitteħidx; madankollu, il-prevenzjoni primarja hija ta' sikwit traskurata 
filwaqt li l-prevenzjoni sekondarja u t-trattament ingħataw prijorità, parzjalment minħabba 
li huwa diffiċli li jiġu rikonoxxuti r-riżultati tal-prevenzjoni primarja fl-individwi u 
minħabba li l-impatt tagħha jista' jieħu diversi snin biex jidher.

4. Filwaqt li nqisu l-prevenzjoni sekondarja importanti bħala mezz li jwaqqaf il-progress ta' 
marda fl-istadju inizjali tagħha u li jipprevjeni l-kumplikazzjonijiet, speċjalment jekk il-
vantaġġi tiegħu huma ogħla mir-riskji potenzjali tiegħu, aħna nemmnu li għandha ssir 
aktar enfasi fuq l-inklużjoni ta' strateġiji rigorużi ta' prevenzjoni primarja fil-politiki għall-
kontroll tal-kanċer.

5. Il-Kummissjoni għaldaqstant hi mitluba biex tieħu l-passi kollha meħtieġa għall-
promozzjoni ta' attivitajiet ta' prevenzjoni primarja sabiex tnaqqas u fl-aħħar mill-aħħar 
tneħħi kull esponiment għal sustanzi karċinoġeni li huma perikolużi għall-bniedem kif 
ukoll għall-fawna u l-flora.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Skont l-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata minn 
maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji tagħha 
u tintbagħat lid-destinatarji, mingħajr madankollu ma torbot lill-Parlament.


